
МАҢҒЫСТАУ

ЖОЛДАР – ОБЛЫС ИНФРАҚҰРЫЛЫМЫНЫҢ ЕҢ МАҢЫЗДЫ ЭЛЕМЕНТТЕРІНІҢ 
БІРІ. ӨҢІРДІҢ ЭКОНОМИКАЛЫҚ ӨРКЕНДЕУІ ЖОЛ ЖЕЛІЛЕРІ ДАМУЫНЫҢ 
ДЕҢГЕЙІНЕ ТІКЕЛЕЙ ТӘУЕЛДІ. ОСЫҒАН БАЙЛАНЫСТЫ ЕЛ ПРЕЗИДЕНТІ ЖОЛ-
ДАРДЫ САЛУ МЕН ЖӨНДЕУДІ МЕМЛЕКЕТТІҢ БАСЫМ ТАПСЫРМАЛАРЫНЫҢ БІРІ 
РЕТІНДЕ АЛҒА ҚОЙДЫ.

Жолаушылар тасымалы мен оның инфра­
құрылымын дамыту бағытында Маңғыс­
тау өңірінде ауқымды жобалар іске асыры­

лып келеді. Бүгінде жолдың жайлылығын, көлік қоз­
ғалысының қауіпсіздігін қамтамасыз ететін жұмыстар 
жалғасын тауып жатыр. 

«ҚазАвтоЖол» ҰК» АҚ мәліметіне жүгінсек, Маң­
ғыстау облысында 70 шақырым жолға орташа жөндеу 
жүргізіліп жатыр. Республикалық маңызы бар «Форт-
Шевченко – Таушық – Шетпе» автомобиль жолының 
91–161 шақырым аралығындағы учаскесінде орташа 
жөндеу жұмыстары жалғасып жатыр.  Жөндеу жұмыс­
тарына 22 бірлік жол-құрылыс техникасы мен 38 ма­
ман жұмылдырылған.

Бүгінде жолдың 62 шақырымында жону жұмыстары 
жасалған. Сондай-ақ жол төсеміндегі ақауларды жою 
бойынша 875 текше метр көлемінде жұмыс атқарылған.

Компанияның мәліметінше, жоба аясында 61 ша­
қырымға ірі түйіршікті асфальтбетоннан төменгі қа­
бат төселген. Сонымен қатар 10 шақырымға майда 
түйіршікті асфальтбетоннан жоғарғы қабат салынған.

Жөндеу жұмыстары республикалық маңызы бар 
автожолдың жалпы ұзындығы 70 шақырым болатын 
бөлігін қамтиды.

Жоба толық аяқталғаннан кейін жолдың кө-

лік-пайдалану көрсеткіштері жақсарып, өңір тұрғын­
дары мен транзиттік көлік жүргізушілері үшін қауіпсіз 
әрі қолайлы қозғалыс қамтамасыз етіледі.

«МАҢҒЫСТАУ» АҚПАРАТ

АЙМАҚТА ЖОЛ 
ҚҰРЫЛЫСЫ ҚАРҚЫНДЫ

СЕНІМ МЕН ТИІМДІ 
ДИАЛОГТЫҢ КІЛТІ

ҚОҒАМ МЕН БИЛІК АРАСЫНДАҒЫ АШЫҚ ӘРІ СЕНІМДІ 
ҚАРЫМ-ҚАТЫНАС ОРНАТУ – КЕЗ КЕЛГЕН МЕМЛЕКЕТТІҢ 
БАСТЫ САЯСАТЫ. ОСЫ ТҰРҒЫДА АЗАМАТТАРДЫ ЖЕКЕ 
ҚАБЫЛДАУ – МЕМЛЕКЕТТІК ОРГАНДАР МЕН ТҰРҒЫНДАР 
АРАСЫНДАҒЫ ТІКЕЛЕЙ ЖӘНЕ ШЫНАЙЫ ДИАЛОГ 
ОРНАТУДЫҢ МАҢЫЗДЫ ҚҰРАЛЫ САНАЛАДЫ. БҰЛ – ТЕК 
ФОРМАЛДЫ РӘСІМ ЕМЕС, НАҚТЫ МӘСЕЛЕНІ ШЕШУГЕ 
БАСТАЙТЫН ПӘРМЕНДІ ТЕТІК.

Маңғыстау облысының әкімі Нұрдәулет Қилыбай Ақтау қала­
сындағы Азаматтарды қабылдау орталығында тұрғындарды 
жеке қабылдады. Қабылдауға келген азаматтар баспана, жұ­

мыспен қамту, денсаулық сақтау, жер қатынастары, білім беру және басқа 
да әлеуметтік маңызы бар мәселелер бойынша өтініштерін жеткізді.

Әрбір өтініш бойынша облыс әкімі жауапты мемлекеттік органдар мен 
қала, аудан әкімдіктеріне нақты тапсырмалар берді. Оларға тұрғындардың 
мәселелерін жан-жақты зерделеп, заңнама талаптарына сәйкес қажетті ша­
раларды қабылдау, сондай-ақ азаматтарға қабылданған шешімдер мен оның 
нәтижелері туралы уақытылы ақпарат беру тапсырылды.

– Азаматтардың өтініші мұқият әрі объективті қарауды талап етеді. 
Құрғақ жауаппен шектелмей, мәселенің мән-жайын жан-жақты зерделеп, 
азаматтардың заңды құқықтары мен мүдделерінің сақталуын қамтамасыз 

ету және қажетті шараларды қабылдау маңызды, – деді Нұрдәулет Қилыбай.
Цифрландыру мен жасанды интеллект дәуірінде көптеген қызмет түрі 

онлайн форматқа көшкенімен, жеке қабылдаудың маңызы кеміген жоқ. 
Керісінше азамат пен шенеунік арасындағы диалогтың баламасыз алаңы 
деп есептеледі. Қабылдау барысында азаматтардың жүгінген мәселесіне де­
ген эмоциясын тікелей сезініп, жазбаша өтініштерде назардан тыс қалып, 
көрінбей қалатын тұстарды аңғаруға болады. Бұл әсіресе жағдай шұғыл 
шешім қабылдауды талап еткенде аса маңызды. Сондықтан тұрақты түрде 
өтетін қабылдаулар тұрғындардың мәселелерін тікелей тыңдап, нақты 
жағдайларды зерделеуге және оларды шешудің тиімді жолдарын айқындауға 
мүмкіндік береді. 

ӨЗ ТІЛШІМІЗ

ХАЛЫҚТЫ ЖЫЛУ ЖӘНЕ ЭЛЕКТР ЭНЕРГИЯСЫМЕН ҮЗДІКСІЗ ҚАМТАМАСЫЗ ЕТУ – 
МЕМЛЕКЕТТІҢ БАСЫМ МІНДЕТТЕРІНІҢ БІРІ. ҚЫСҚЫ МАУСЫМНЫҢ ОЙДАҒЫДАЙ 
ӨТУІН ҚАМТАМАСЫЗ ЕТУ МАҚСАТЫНДА ҮКІМЕТ ЭНЕРГЕТИКА МИНИСТРЛІГІМЕН, 
ӨҢІР ӘКІМДІКТЕРІМЕН БІРГЕ КОММУНАЛДЫҚ ЖЕЛІЛЕРДІ ЖАҢҒЫРТУ МЕН 
ЭНЕРГЕТИКАЛЫҚ ҚАУІПСІЗДІКТІ НЫҒАЙТУҒА БАҒЫТТАЛҒАН КЕШЕНДІ ШАРА-
ЛАРДЫ ЖҮЗЕГЕ АСЫРЫП ЖАТЫР. 

Жуырда Маңғыстау об­
лысында алдағы жы­
лыту маусымына энер­

гетикалық инфрақұрылымды дайын­
дау аясында электр желілеріне күрделі 
жөндеу жұмыстары аяқталды. 

ҚР Энергетика министрлігінің 
баспасөз қызметінің мәліметіне жү­
гінсек, биыл 536 шақырым электр 
желісіне күрделі жөндеу жүргі­
зу жоспарланған болатын. Бүгін­
де жұмыстар толық көлемде орын­
далды. Сонымен қатар 2 қосалқы 

ЖЫЛЫТУ МАУСЫМЫНА 
ДАЙЫНДЫҚ ЖАЛҒАСАДЫ

станцияға, сондай-ақ 77 тарату 
пунктіне, трансформаторлық қосал­
қы станцияға және кешенді транс­
форматорлық қосалқы станцияға 
күрделі жөндеу жұмыстары аяқ­
талды.

Өңірдің энергетикалық инфра­
құрылымын жылыту маусымы­
на дайындау жұмыстары әлі жүріп 
жатыр. Жылу желілері бойынша 
биыл 11,4 шақырым желіні жөн­
деу жоспарланған. Бүгінде 8,96 
км,  яғни 78% желі жөнделді . 

Өңірдегі электр станцияларында 3 қа-
зандық агрегатына күрделі жөндеу 
жұмыстары аяқталды. Қазіргі уа­
қытта 1 қазандық пен 3 турбинаға 
жөндеу жүргізіліп жатыр.

Жөндеу науқанының барысы 
Энергетика министрлігі Энергети­
калық қадағалау және бақылау ко­
митетінің Маңғыстау облысы бо­
йынша аумақтық департаментінің 
тұрақты бақылауында.

ӨЗ ТІЛШІМІЗ

БЕЙНЕУДЕГІ 
СҮТ ТАҒАМЫН 
ШЫҒАРАТЫН 
БІРЕГЕЙ ЗАУЫТ

РЕДАКЦИЯ  ЖАРНАМА  МАТЕРИАЛЫНЫҢ  МАЗМҰНЫНА, СТИЛІ МЕН ОРФОГРАФИЯСЫНА ЖАУАП БЕРМЕЙДІ. МАТЕРИАЛ ТҮПНҰСҚА КҮЙІНДЕ ЖАРИЯЛАНАДЫ.

Бұл бос орын сіздің  
ЖАРНАМАҢЫЗҒА  

ХАБАРЛАНДЫРУ

БАЛАҒА ЖАСАЛҒАН ҚАМҚОРЛЫҚ –
болашаққа жасалған инвестиция

Мектеп – білім беретін ғана 
емес, баланың арманын 
қанаттандыратын, тұл­

ғалық дамуына жол ашатын маңызды 
орта. Ал оқушының мектепке қажетті 
құрал-жабдықтары толық болған кезде 
оның білім алуға деген ынтасы да арта 
түсетіні сөзсіз. Осыны терең түсінген 
әлеуметтік жауапкершілігі жоғары аза­
маттар мен кәсіпкерлердің қолдауы– 
балаға көрсетілген қарапайым көмек 
қана емес, оның өзіне деген сенімін 
нығайтатын үлкен моральдық демеу.

Бұл – компанияның әлеуметтік жа­
уапкершілікті тек сөз жүзінде емес, 
нақты іспен көрсетіп отырғанының 
айқын дәлелі. Өйткені кәсіпкерлік пен 
бизнестің қоғам алдындағы жауап­
кершілігі тек экономикалық көрсет­
кіштермен өлшенбейді. Оның маңыз­
ды өлшемдерінің бірі – туған өлкенің 
әлеуметтік дамуына, әсіресе өскелең 
ұрпақтың сапалы білім алуына үлес 
қосу.

 «Мектепке жол» акциясына бел­
сенді түрде атсалысып, мектеп оқу­
шыларына қажетті оқу құрал-жаб­
дықтарын алуға қолдау көрсетті. 
Жеке кәсіпкердің бұл қайырымды ісі– 
қоғамдағы өзара көмек пен жанашыр­
лықтың жақсы үлгісі.

Бір қарағанда, мектеп сөмкесі мен 
оқу құралдары күнделікті қолданы­
латын қарапайым заттар болып кө­
рінуі мүмкін. Алайда бала үшін оның 
мәні әлдеқайда терең. Жаңа сөмке 
арқалаған оқушы мектеп табалды­

ЕЛІМІЗДЕ ДӘСТҮРЛІ ТҮРДЕ ҰЙЫМДАСТЫРЫЛАТЫН «МЕКТЕПКЕ 
ЖОЛ» АКЦИЯСЫ – ӘЛЕУМЕТТІК МАҢЫЗЫ ЗОР, ІЗГІЛІК ПЕН 
ЖАНАШЫРЛЫҚТЫ ДӘРІПТЕЙТІН ИГІ БАСТАМАЛАРДЫҢ БІРІ. 
БҰЛ АКЦИЯНЫҢ НЕГІЗГІ МАҚСАТЫ – ӘЛЕУМЕТТІК ЖАҒДАЙЫ 
ӘРТҮРЛІ ОТБАСЫЛАРДАН ШЫҚҚАН ОҚУШЫЛАРҒА ҚОЛДАУ 
КӨРСЕТІП, ОЛАРДЫҢ ЖАҢА ОҚУ ЖЫЛЫН АЛАҢСЫЗ ӘРІ ЖАҚСЫ 
КӨҢІЛ-КҮЙМЕН БАСТАУЫНА ЖАҒДАЙ ЖАСАУ. ОСЫНДАЙ ІЗГІ 
БАСТАМАНЫҢ АЯСЫНДА АҚТАУ ҚАЛАСЫНДАҒЫ МЕКТЕП ОҚУ
ШЫЛАРЫНА НАҚТЫ КӨМЕК КӨРСЕТКЕН ЖАНДАРДЫҢ ҚАТА
РЫНДА «КДЛ ОЛИМП КАСПИЙ» ЖШС МАҢҒЫСТАУ ФИЛИАЛЫ 
МЕН ЖЕКЕ КӘСІПКЕР ШЫНАР ТАСИМОВА БАР.

рығын ерекше көңіл-күймен аттайды. 
Жаңа дәптер, қалам, қарындаш се­
кілді оқу құралдарының болуы оның 
сабаққа деген қызығушылығын арт­
тырып, өзін қатарластарының ара­
сында еркін сезінуіне ықпал етеді. 
Сондықтан мұндай қолдау – матер­
иалдық көмектен әлдеқайда жоғары, 
баланың көңіліне қуаныш сыйлайтын 
ізгі әрекет.

Қазіргі таңда қоғамның тұрақты 
дамуы үшін білімді, бәсекеге қабіл­
етті, отансүйгіш ұрпақ тәрбиелеудің 
маңызы зор. Ал балаға жасалған әрбір 
қолдау – осы мақсатқа бастайтын 
нақты қадам. Бүгін мектеп оқушысына 
берілген бір сөмке мен оқу құралдары 
ертең білімге ұмтылған, өз елінің да­
муына үлес қосатын азаматтың қа­
лыптасуына себеп болуы мүмкін.

Осындай игі іс-шаралар қоғам мү­
шелерін де қайырымдылыққа, бір-
біріне қолдау көрсетуге үндейді. Бір 
адамның жасаған жақсылығы екінші 
адамға үлгі болып, ізгілік тізбегін қа­
лыптастырады. «Жақсылық жасаудан 
жарысайық» деген ұстаным осындай 
нақты істер арқылы жүзеге асады.

«Мектепке жол» акциясы – тек 
оқу жылына дайындық емес, ол – ме­
йірімділік пен жауапкершіліктің, әл­
еуметтік серіктестік пен азаматтық 
белсенділіктің көрінісі. Бұл бастама 
арқылы мектеп, ата-ана, кәсіпкер және 
қоғам өкілдері бір мақсаттың төңіре­
гіне бірігеді. Ол мақсат – әр баланың 
сапалы білім алуына мүмкіндік жа­

сау және ешбір оқушының әлеуметтік 
жағдайына байланысты өзін шет сез­
інбеуіне жағдай қалыптастыру.

Мектеп ұжымы атынан кәсіпкер­
лерге мектеп оқушыларына көрсеткен 
шынайы қолдауы мен жанашырлығы 
үшін зор алғыс білдіреміз.

Сіздердің бұл игі істеріңіз – жас 
ұрпаққа жасалған үлкен қамқорлық. 
Баланың жүзіндегі қуаныш пен бі­
лімге деген талпынысы – кез келген 
көмектің ең қымбат нәтижесі.

Жақсылықтың үлкен-кішісі болма­
йды. Ең бастысы – оның жүректен 
шығуы.

Бүгін бір балаға қолдау көрсет­
сек, ертең сол бала елге қызмет ететін 
азамат болып қалыптасуы мүмкін. 
Сондықтан мектеп оқушыларына 
жасалған әрбір көмек – жарқын бола­
шаққа қосылған үлес.

Мектепке жол – балаға жол. Ба­
лаға жол – болашаққа жол. Осындай 
қайырымды бастамалар көбейіп, қо­
ғамымызда мейірім мен өзара қолдау 
дәстүрі жалғаса бергей.

Гүлшат САРСЕНБАЕВА,
С.Қондыбай атындағы №22 

мектеп-гимназиясы 
директорының тәрбие ісі 

жөніндегі орынбасары.

ҚОҒАМДЫҚ ТЫҢДАУ
2026 жылғы 17 қыркүйектен бастап 2026 жылғы 30 қыркүйекті қоса 

алғанда дейін «Ауырташ кен орнының целестин және барит-целестин 
кендерін ашық әдіспен өндіру операцияларының салдарын жою жоспа-
ры» жобасы бойынша 10 жұмыс күні ішінде қоғамдық талқылаулар ны-
санында қоғамдық тыңдаулар өткізеді.

Жобалық құжаттамалар топтамасымен ҚОҚ ҰБД порталындағы «Жарияланған 
жария талқылаулар» бөлімінде танысуға, сондай-ақ ескертулер мен ұсыныстар 
беруге болады: https://hearings.ndbecology.gov.kz

Жобаның тапсырыс берушісі – «СтройМашЭнергоСбытХолдинг» ЖШС, БСН: 
921140001184, мекенжайы: ҚР, Алматы қ., Бостандық ауданы, Әуезов к-сі, 175 
т.е. ү. 9 «А» үй, тел.: +7 705 207 06 59, e-mail: aurtashproject@gmail.com.

Жергілікті атқарушы орган – «Маңғыстау облысының Табиғи ресурстар 
және табиғат пайдалануды реттеу басқармасы» ММ, тел. 8(7292)-46-21-31, 
https://www.gov.kz/memleket/mangystau-eco/dokuments/details/998398? land=ru, 
tabigat@mangystau.gov.kz, e-mail: s.bazarbay@mangystau.gov.kz.

«Beineu-Bozoi-Shymkent 2 Ltd» жеке компания
сы ашық жиналыс нысанындағы қоғамдық 
тыңдау өткізетіні туралы хабарлайды. Қоғамдық 
тыңдаудың тақырыбы: «Бейнеу-Бозой-Шымкент 
магистральдық газ құбырының екінші желісін 
салу» жобасына әсер етуге экологиялық рұқсат алу 
үшін құжаттар пакеті. 

Әсер етуі мүмкін аумақ және қоғамдық тыңдаулар өткізетін ау
мақ– Маңғыстау облысы, Бейнеу ауданы.

Өткізетін күні мен орны: 20 қазан сағат 16:00-де, Маңғыстау 
облысы, Бейнеу ауданы, Бейнеу ауылдық округі, Бейнеу ауылы, Д. 
Тәжіұлы көшесі, 8 «Г» ғимараты, мәдениет үйінде өтеді.

Учаскенің географиялық координаттары: 45°20’56.90» 
солтүстік ендік, 55°11’7.12» шығыс бойлық; 42°21’23.08» солтүстік 
ендік, 69°54’18.97» шығыс бойлық.

Әсер ету аумағының географиялық координаттары: 
45°20’56.90» солтүстік ендік, 55°11’7.12» шығыс бойлық; 
42°21’23.08» солтүстік ендік, 69°54’18.97» шығыс бойлық.

Жобаланатын газ құбырының трассасы «БЕЙНЕУ-ШЫМКЕНТ 
ГАЗ ҚҰБЫРЫ» ЖШС қолданыстағы газ құбырының трассасына па-
раллель орналасқан.

Қоғамдық тыңдауларға шығарылатын құжаттармен, сондай-ақ 
қоғамдық тыңдаулар өткізілгеннен кейін жарияланған қоғамдық 
тыңдаулар хаттамасымен Қоршаған орта мен табиғи ресурстардың 
жай-күйі туралы ұлттық деректер банкі ақпараттық жүйесінде 
https://ndbecology.gov.kz/ және жергілікті атқарушы органның рес-
ми интернет-ресурсында: «Маңғыстау облысының табиғи ресур-
стар және табиғатты пайдалануды реттеу басқармасы» сай-
тында танысуға болады: https://www.gov.kz/memleket/entities/
mangystau-eco/documents/1?directions=_31823&lang=ru

Бейнеконференц байланыс өткізуге арналған ZOOM плат-
формасына сілтеме: https://us06web.zoom.us/j/5274203802?pw

d=KBanSjt7JSdnALNKuUOe34CkayV5QW.1
Конференция идентификаторы: 5274203802, Кіру коды: 

Fd365H
Жоспарланып отырған қызметтің бастамашысы: «Beineu-

Bozoi-Shymkent 2 Ltd», тел.: 8-717-255-2344, БСН: 240640901055, 
Астана қаласы, Есіл ауданы, Әлихан Бөкейхан көшесі, 12-үй, 
a.konisbekova@bbs2.kz.

Экологиялық құжаттарды әзірлеуші: –«КАЗГИПРОН
ЕФТЕТРАНС» ИНЖИНИРИНГ КОМПАНИЯСЫ» ЖШС; БСН: 
040940003211; Алматы қ., Райымбек даңғылы, 160 А; Жунисбекова 
Е.Б., тел. 8 (705) 666-44-42, Y.Zhunisbekova@kgnt.kz 

Көзделіп отырған қызмет, өткізілетін қоғамдық тыңдаулар ту-
ралы қосымша ақпаратты, сондай-ақ көзделіп отырған қызметке 
қатысты құжаттардың көшірмелерін Y.Zhunisbekova@kgnt.kz 
электрондық поштасы және 8 (705) 666-44-42 телефон нөмірі 
арқылы алуға болады; 

Жұртшылық пен мүдделі жұртшылық әсер етуге экологиялық 
рұқсат алу үшін құжаттар пакеті бойынша өз ескертулері мен 
ұсыныстарын жазбаша нысанда (қағаз немесе электрондық 
тасымалдағыштарда) облыстың қоршаған ортаны қорғау 
саласындағы уәкілетті органның және облыстағы жергілікті 
атқарушы органның электрондық поштасына және пошталық ме-
кенжайына жібере алады:

ҚР Экология және табиғи ресурстар министрлігінің Эко
логиялық реттеу және бақылау комитеті, пошталық ме-
кенжайы: 010000, Астана қ., Есіл ауданы, Мәңгілік Ел көш., 8, 
14-кіреберіс, эл. мекенжайы: kerk@ecogeo.gov.kz, тел. 8 (7172) 
74-08-55. 

«Маңғыстау облысының табиғи ресурстар және табиғатты 
пайдалануды реттеу басқармасы», пошталық мекенжайы: 
Маңғыстау облысы, Ақтау қаласы, 14-шағынаудан, 1-ғи
марат, электрондық пошта: S.bazarbay@mangystau.gov.
kz mangystautabigat@gmail.com, tabigat@mangystau.gov.kz, 
G.tulembet@mangystau.gov.kz тел: 8 (7292) 46-21-31.

ХАБАРЛАНДЫРУ

«Beineu-Bozoi-Shymkent 2 Ltd» жеке компаниясы «Бейнеу-Бозой-
Шымкент магистральдық газ құбырының екінші желісін салу» жобасы 
бойынша «Ықтимал әсерлер туралы есеп жобасына» қатысты қоршаған 
ортаға әсерді бағалау бойынша қоғамдық тыңдаулардың ашық жиналыс 
нысанында өтетінін хабарлайды.

Әсер етуі мүмкін аумақ және қоғамдық тыңдаулар өтетін аумақ – Маңғыстау 
облысы, Бейнеу ауданы.

Өтетін күні мен орны: 20 қазан сағат 15:00-де, Маңғыстау облысы, Бейнеу ау-
даны, Бейнеу ауылдық округі, Бейнеу ауылы, Д. Тәжіұлы көшесі, 8 «Г» ғимараты, 
мәдениет үйінде өтеді.

Учаскенің географиялық координаттары: 45°20’56.90» солтүстік ендік, 
55°11’7.12» шығыс бойлық; 42°21’23.08» солтүстік ендік, 69°54’18.97» шығыс бойлық.

Әсер ету аумағының географиялық координаттары: 45°20’56.90» солтүстік 
ендік, 55°11’7.12» шығыс бойлық; 42°21’23.08» солтүстік ендік, 69°54’18.97» шығыс 
бойлық.

Жобаланатын газ құбырының трассасы «БЕЙНЕУ-ШЫМКЕНТ ГАЗ ҚҰБЫРЫ» ЖШС 
қолданыстағы газ құбырының трассасына параллель орналасқан.

Қоғамдық тыңдауларға шығарылатын құжаттармен, сондай-ақ қоғамдық тыңдаулар 
өткізілгеннен кейін жарияланған қоғамдық тыңдаулар хаттамасымен Қоршаған орта 
мен табиғи ресурстардың жай-күйі туралы ұлттық деректер банкі ақпараттық жүйесінде 
https://ndbecology.gov.kz/ және жергілікті атқарушы органның ресми интернет-
ресурсында: «Маңғыстау облысының табиғи ресурстар және табиғатты пай-
далануды реттеу басқармасы» сайтында танысуға болады: https://www.gov.kz/
memleket/entities/mangystau-eco/documents/1?directions=_31823&lang=ru

Бейнеконференцбайланыс өткізуге арналған ZOOM платформасына сілтеме: 
https://us06web.zoom.us/j/5274203802?pwd=KBanSjt7JSdnALNKuUOe34CkayV5
QW.1

Конференция идентификаторы: 5274203802, Кіру коды: Fd365H
Жоспарланып отырған қызметтің бастамашысы: «Beineu-Bozoi-Shymkent 2 

Ltd», тел.: 8-717-255-2344, БСН: 240640901055, Астана қаласы, Есіл ауданы, Әлихан 
Бөкейхан көшесі, 12-үй, a.konisbekova@bbs2.kz.

Ықтимал әсерлер туралы есепті әзірлеуші – «КАЗГИПРОНЕФТЕТРАНС» 
ИНЖИНИРИНГ КОМПАНИЯСЫ» ЖШС; БСН: 040940003211; Алматы қ., Райымбек 
даңғылы, 160 «А»; Жунисбекова Е.Б., тел. 8 (705) 666-44-42, Y.Zhunisbekova@kgnt.kz 

Көзделіп отырған қызмет, өткізілетін қоғамдық тыңдаулар туралы қосымша 
ақпаратты, сондай-ақ көзделіп отырған қызметке қатысты құжаттардың көшірмелерін 
Y.Zhunisbekova@kgnt.kz электрондық поштасы және 8 (705) 666-44-42 телефон нөмірі 
арқылы алуға болады; 

Жұртшылық пен мүдделі жұртшылық ықтимал әсерлер туралы есеп жобасы-
на өз ескертулері мен ұсыныстарын жазбаша нысанда (қағаз немесе электрондық 
тасымалдағыштарда) облыстың қоршаған ортаны қорғау саласындағы уәкілетті 
органның және облыстағы жергілікті атқарушы органның электрондық поштасына және 
пошталық мекенжайына жібере алады:

ҚР Экология және табиғи ресурстар министрлігінің Экологиялық реттеу және 
бақылау комитеті, пошталық мекенжайы: 010000, Астана қ., Есіл ауданы, Мәңгілік 
Ел көш., 8, 14-кіреберіс, эл. мекенжайы: kerk@ecogeo.gov.kz, тел. 8 (7172) 74-08-55. 

«Маңғыстау облысының табиғи ресурстар және табиғатты пайдалануды 
реттеу басқармасы», пошталық мекенжайы: Маңғыстау облысы, Ақтау қаласы, 
14-шағынаудан, 1-ғимарат, электрондық пошта: S.bazarbay@mangystau.gov.kz, 
mangystautabigat@gmail.com, tabigat@mangystau.gov.kz, G.tulembet@mangystau.gov.
kz тел: 8 (7292) 46-21-31.

ХАБАРЛАНДЫРУ
Маңғыстау обылысы бойынша ТМРКД «Каспий» су тұщыту 

зауыты» ЖШС-ның тарифтері бойынша жария тыңдау өткізеді.

Қазақстан Республикасы Ұлттық экономика министрлігі Табиғи монополия-
ларды реттеу комитетінің Маңғыстау облысы бойынша департаменті «Каспий» 
су тұщыту зауыты» ЖШС-ның суды таратушы желілері арқылы беру қызметке 
2027–2031 жылдарға арналған тарифі мен тарифтік сметасын талқылау бо
йынша жария тыңдау өткізетіні туралы хабарлайды.

Жария тыңдау – табиғи монополиялар субъектілерінің тарифтерін 
бекітуге немесе өзгертуге арналған өтінімдерді қарау кезінде Қазақстан 
Республикасының заңнамасында көзделген міндетті рәсім.

Оны өткізу тариф белгілеу процесінің ашықтығын қамтамасыз етуге, 
тұтынушылардың пікірлерін ескеруге және тарифтерді бекіту кезінде әділдік 
пен ашықтық қағидаттарын сақтауға бағытталған.

Жария тыңдау 2026 жылғы 12 қазан сағат 15.00-де, Маңғыстау облысы, 
Ақтау қаласы, 27-шағынаудан,  «Нұрбек» бизнес орталығы, 85/1-ғимаратының 
3-қабатындағы конференц залында өтеді.

Сонымен бірге жария тыңдау онлайн режимде  Facebook әлеуметтік 
желісіндегі департаменттің ресми парақшасында көрсетілетін болады (https://
www.facebook.com/profile.php?id=61553748286254).

Департамент мәслихаттардың депутаттарын, жергілікті өзін-өзі басқару 
органдарының, мемлекеттік органдардың, тұтынушылар мен олардың қоғамдық 
бірлестіктерінің өкілдерін, тәуелсіз сарапшыларды, бұқаралық ақпарат 
құралдарын және өзге де мүдделі тұлғаларды жария тыңдауға қатысуға 
шақырады.

Департаменттің байланыс телефондары: 8(7292) 42-
16-20, 43-84-11.


